
İqtisadi təfəkkürün formalaşması prosesi mürəkkəb , uzunmüddətli və ziddiyyətli bir yol keçir. Bu , öz-özündə , birdən-birə qərarlaşan proses deyil. Bu ,   əslində , idrak prosesinin spesifik inkişaf xüsusiyyətlərinə uyğun olaraq , həqiqətə çatanadək , həqiqətin aşkar edilməsinədək uzunmüddətli və ziddiyyətli , gərilmələr və inkarla dolu olan , bəzən hətta ilkin ana qəayıdan , yanılmalardan keçərək dəqiqləşən bir prosesdir. 
İnsan idarakının dialektik yolu həqiqətə yetişənədək aşağıdan yuxarıya , mücərrəddən konkretə , adidən aliyə doğru obyektiv , inkarlı bir yol keçir. Burada varislik köhnə ideya və vəedişlərdən yaxa qurtarmaq , yeniliyin qarşısıalınmazlığı və s. münasibətlər kompleksi həlledici təsirə malikdir.
İqtisadi təfəkkür prosei maddi aləmin , varlığın görünən tərflərinin seyr edilməsi və ya müşahidə olunmasından başlayır , mücərrəd təfəkkürədək irəliləyir. 
 Orada informasiyalar safçürük olunur , sonra əqli nəticələr əldə olunaraq praktikaya məqsədyönlü və yaradıcı insan fəaliyyətinə tətbiq olunur. Bu meyardan keçməklə müşahidə faktları , informasiyalar həqiqətə çevrilir, təbii və sosial-iqtisadi həyat dərk olunur, fəaliyyət məqsədli istiqamət alır. Deməli, iqtisadi təfəkkürün də dialektik yolu da belə gedir : canlı müşahidədən mücərrəd təfəkkürə , oradan da praktikaya – obyektiv həqiqəti dərk etməyin dialektik metodoloji yolu belədir.
[bookmark: _GoBack]Lakin bu yolun başlanğıcı müşahidədirsə , son məqsədi həqiqətin dərk olunmasıdır. Bu spiralabənzər təfəkkür yolu iki əsas mərhələdən keçir : a) hissi – emosional və ya nəzəri məntiqi idrak mərhələləri. Birinci , başlanğıc və ya sadə idrak mərhələsində insan predmet və hadisələrin ancaq zahiri , görünən cəhətlərini . təzahür xüsusiyyətlərini dərk edir, duyğu , qavrayış və təsəvvürlər vasitəsilə onun zahiri tək – tək xüsusiyyətlərini mənimsəyir , qavrayır. Bu mərhələ ilə kifayətləndikdə təfəkkür zahiri cəhətlərə daha çox uyur . daxili mahiyyətə , qanunauyğunluqlara vara bilmir. İdrakın ancaq yüksək , son mərhələsində anlayışlar , mühakimələr və əqli nəticələr yaratma yolu ilə təfəkkür gerçəkliyin fəaliyyət və inkişaf qanunlarının dərk edilməsi ilə nəticələnir. Bu səviyyədə insan , məsələ , iqtisadi münasibətlərin istehsalın təşkili və idarə olunmasının daxili mahiyyətini dərk etməyə yüksəlir , iqtisadi həyatın təfəkkürdəki adekvat inikası meydana çıxır. Yalnız belə iqtisadi və siyasi təfəkkür səviyyəsinə yüksələn insanın intellektual f əaliyyəti , cəmiyyətin iqtisadi inkişaf qanunlarının dərk edilməsinə və onların məqsədəuyğun istifadə olunmasına şərait yarada bilir.
Sosial – iqtisadi inkişafa təsiretmə imkanlarına , gerçəkliyi adekvat əks etdirmək və fəal dəyişdirici , sosial – iqtisadi yaradıcı təsir göstərmək gücünə görə , müasir şəraitdə iqtisadi təfəkkürün iki səviyyəsini fərqləndirmək lazımdır : empirik və ya adi gündəlik səviyyə və ya ali , yüksək səviyyə . birinci mərhələ iqtisadi təfəkkürün adi , ənənəvi , təcrübi , emprik və ya aşağı səviyyə də demək olar. Qədim dövrlərdən indiyədək təcrübi yola istehsal , əkinçilik , hayvandarlıq , sənətkarlıq sahəsində əmtəə , mülkiyyət , bölgü , mübadilə , dəyər , bazar və s. haqqında insanların əldə etdikləri ,əsasən düzgün olan biliklər də iqtisadi təfəkkürün empirik səviyyəsinə uyğundur.
Cəmiyyətdə iqtisadi təfəkkürün formalaşması və inkişafının bir sıra subyektiv təsiretmə amilləri də vardır. Onlar içərisində iqtisadi fəaliyyətin dövlət tənzimlənməsi , iqtisadi qanun yaradıcılığı və onların mənimsənilməsi və iqtisadi şüurun məqsədli istiqamətləndirilməsi , iqtisadi təhsil sisteminin təşkil edilməsi , əhali arasında iqtisadi biliklərin geniş yayılması və s. kimi amilləri xüsusilə qeyd etmək olar.
İqtisadi təfəkkürün formalaşdırılması amillərindən biri də iqtisadi münasibətlər sistemində çalışan bütün əməkçilərdə iqtisadi davranış mədəniyyətinin şüurun formalaşıb inkişaf etməsindən ibarətdir.
İqtisadi mədəniyyət və onun əsasında duran iqtisadi bilik vərdişlər qədim dövrdən bugünədək bəşəriyyətin əldə etdiyi iqtisadi ideya və təsəvvürlərə əsaslanmışdır. Məhz belə ideya və təsəvvürlər əsasında isə iqtisadi mədəniyyət davranışı normaları formalaşmışdır.

